
					ఈ పుట అచ్చుదిద్దబడ్డది

3.కొన్ని మంచి పుస్తకాలు పత్రికలు చదువుతూంటానా? నాగరికతతో మూటలాడగలనా? 

4.దేశంలో ప్రపంచంలో జరిగే సంఘటనలు కొంతవరకైనా తెలిసికుంటుంటానా? లేక బావిలోని కప్పలా వుండి పోతూంటానా? 

5.తరచుగా గుడికి వెళ్తుంటానా? పాపోచ్చారణం దివ్య సత్ర్పసాదం మొదలైన సంస్కారాలు పొందుతుంటానా? 6.అనుదిన జపాలు, జపమాల చెప్పకుంటూంటానా? బైబులు చదువుతూంటానా? 

7.నా సంభాషణల్లో వేరేవాళ్ళనుగూర్చి ఆడిపోసుకోవడం, కోపతాపాలూ ప్రచురంగా వుంటాయా? ఊళ్ళ సుద్దులన్నీ నావేనన్నట్లుగా ప్రవర్తిస్తుంటానా? 

8.కుటుంబంలోని సభ్యులపట్ల, ఇరుగు పొరుగువారిపట్ల ప్రేమభావంతో ప్రవర్తిస్తుంటానా? నా తలపులు మాటలు పనులు క్రైస్తవ ప్రేమకు ప్రతికూలంగా వుండడం లేదు గదా?

9.నాకు రహస్యాలు దాచిపెట్టడం చేతనౌతుందా?

10.పేదసాదలకు క్రైస్తవ కార్యాలకు ఉదారభావంతో దానధర్మాలు చేస్తుంటానా? 

11.పూజబలికి హాజరైనప్పడు నా భర్తను బిడ్డలను గూడ పరలోక పితకు అర్పించుకుంటూంటానా? 12.వివాహజీవితంలో సిలువలను ఓర్పుతో భరిస్తుంటానా?

13.కుటుంబంలో చిక్కులు కష్టాలు ఎదురైనపుడు వివాహ జీవితంలో లభించే ప్రత్యేక వరప్రసాదంకోసం ప్రార్ధిస్తుంటానా?

14.ఇంటిని యింటిలోని సామగ్రిని శుభ్రంగా ఆకర్షణీయంగా అమర్చి వుంచుకుంటున్నానా?





2. నాయిల్లు, పని




15.వేకువ జాముననే లేచి పని ప్రారంభిస్తుంటానా? 

16.క్రైస్తవ స్వరూపాలు పటాలు మొదలైనవి యింటిగోడలమీద కనిపిస్తుంటాయా? ఇంటిలొ క్రైస్తవ వాలకం వుంటుందా? 

17.బిడ్డలకు తినుబండారాలకు డబ్బు దూబరాగా ఖర్చు చేస్తుంటానా? 

18.అన్నమూ కూరలు వగైరా యింటిలోనివాళ్ళకు రుచించేలా వండుతుంటానా లేక వారంవారం ఒకేరీతిగా వండుకుంటూ పోతూంటానా?

		 ఈ పేజీలో చివరి మార్పు 19 నవంబరు 2016న 05:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

